
Jaya Stuti

జయస్తుతిః

జయ సర్వజనాధీశ జయ గౌరీపతే శివ ।
జయ దేవ మహాదేవ జయగఙ్గాధరేశ్వర  ॥ ౧॥
జయ దగ్ధపురాధ్యక్ష  జయ కాలాన్తకారక ।
జయ కామవిరామేశ జయ భక్తానుకమ్పక ॥౨॥
జయ త్రైలోక్యసంరక్షిన్  జయ నిర్గుణ  సద్గుణ  ।
జయానన్తగుణారమ్భ జయఘోర మహేశ్వర ॥ ౩॥
జయ చన్ద్రకలాక్రాన్త    జయ నాగేన్ద్రభూషణ  ।
జయ పుఙ్గవసత్కేతో  జయ త్ర్యక్ష  మహేశ్వర ॥ ౪॥
జయాన్తకరిపో శమ్భో జయ బ్రహ్మాదికారణ  ।
జయ పఞ్చకలాతీత జయ శూలిన్కపాలభృత్ ॥ ౫॥
జయోపేన్ద్రేన్ద్రచన్ద్రాద్య    జయ నన్ద్యాదివన్దిత   ।
జయానేకగణాధీశ జయ స్వామిన్ మహేశ్వర ॥౬॥
జయ విశ్వాద్య విశ్వేశ జయ విశ్వైకకారణ  ।
జయ విశ్వసృజాం ముఖ్య జయ విశ్వస్య సద్గురో  ॥ ౭॥
జయ నిరామయ జయ సుధామయ జయ ధృతామృతదీధితే

జయ హతాన్తక జయ కృతాన్తక జయ పురాన్తక సద్గతే  ।
జయ పరాపర జయ దయాపర జయ నతార్పితసద్గతే

జయ జితస్మర జయ మహేశ్వర జయ జయ త్రిజగత్పతే  ॥౮॥
ఇతి జయస్తుతిః సమాప్తా ।

